
	Կոռուպցիայի կանխարգելման հանձնաժողով, 
Գրություն թիվ 
01/09.1/184-2020 2020-07-03
	Առաջարկվում  է  ոչ հրապարակային դարձնել նաև հայտարարատու պաշտոնատար անձանց և հայտարարատու պաշտոնատար անձանց ընտանիքի անդամների կողմից տվյալ տարվա ընթացքում  կնքած գործարքների (անշարժ գույքի, տրանսպորտային միջոցի և թանկարժեք գույքի օտարման և/կամ ձեռքբերման,ինչպես նաև փոխառության) մյուս կողմի  (կողմերի) անվանումը (անվանումները) կամ անունը, հայրանունը, ազգանունը:
Առաջարկության համար հիմք է հանդիսանում այն հանգամանքը, որ հայտարարատու պաշտոնատար անձի և վերջինիս ընտանիքի անդամների վերաբերյալ օրենքով պաշտպանվող տվյալների. այդ թվում վերջիններիս կողմից կնքած պայմանագրերի վերաբերյալ տեղեկատվության տրամադրումը, հրապարակումը բխում է օրենքից,  սակայն պայմանագրի մյուս կողմի անձնական տվյալների հրապարակումը առանց այդ տվյալների սուբյեկտի գիտության հակասում է անձնական տվյալների պաշտպանության մասին ՀՀ օրենսդրությանը:
Ավելին, Հանձնաժողովի հայտարարագրերի էլեկտրոնային համակարգը ներկայումս տեխնիկապես հնարավորություն չի ընձեռում առաձնացնել գործարքի մյուս կողմի (կողմերի) անվանումը (անվանումները) կամ անունը, հայրանունը, ազգանունը գործարքի մյուս կողմի  (կողմերի) հասցեից, որի արդյունքում հրապարակային են  դառնում ինչպես մյուս կողմի  (կողմերի) անունը կամ անվանումը, այնպես էլ հասցեն:
Ուստի առաջարկում ենք Հայաստանի Հանրապետության կառավարության 2020 թվականի մարտի 12-ի «Հայտարարատու պաշտոնատար անձի հայտարարագրում ներառված՝ հրապարակման (տրամադրման) ենթակա տվյալների ցանկը սահմանելու և Հայաստանի Հանրապետության կառավարության 2011 թվականի դեկտեմբերի 15-ի N 1835-Ն որոշումն ուժը կորցրած ճանաչելու մասին» N 306-Ն որոշման (այսուհետ՝ Որոշում) հավելվածում կատարել հետևյալ փոփոխությունները՝
1) Ուժը կորցրած ճանաչել 1-ին կետի 5-րդ ենթակետի «թ»,  6-րդ ենթակետի «թ», 9-րդ ենթակետի «ը», 10-րդ ենթակետի «ը», 14-րդ ենթակետի  «դ», 17-րդ ենթակետի «գ» և 18-րդ ենթակետի «զ» պարբերությունները:
2) 1-ին կետի 34-րդ ենթակետի «ա» պարբերության մեջ  «թ» տառը փոխարինել  «ը» տառով, 35-րդ ենթակետի «ա» պարբերության մեջ «թ» տառը փոխարինել  «ը» տառով, 38-րդ ենթակետի «ա» պարբերության մեջ «ը» տառը փոխարինել «է» տառով,  39-րդ  ենթակետի «ա» պարբերության մեջ «ը» տառը փոխարինել «է» տառով, 43-րդ  ենթակետի «ա» պարբերության մեջ «դ» տառը փոխարինել «գ» տառով, 46-րդ  ենթակետի «ա» պարբերության մեջ «զ» տառը փոխարինել «ե» տառով, 47-րդ  ենթակետի «ա» պարբերության մեջ «զ» տառը փոխարինել «ե» տառով:
Հարկ է նշել նաև, որ Հանձնաժողովն իրականացնում է նաև Հանրային ծառայության մասին ՀՀ օրենքի (Ընդունված 2018 թվականի մարտի 23-ին, ՀՕ-206-Ն) 31-րդ հոդվածով սահմանված հայտարարատու պաշտոնատար անձանց հայտարարագրերի հավաքագրման և հրապարակման աշխատանքը։ Օրենքով սահմանված հայտարարատու պաշտոնատար անձանց ցանկում ներառված են նաև զինվորական բարձրագույն պաշտոն զբաղեցնող անձինք, որոնց վերաբերյալ տեղեկությունները, մասնավորապես՝ թիվը, միաժամանակ հանդիսանում է ՀՀ կառավարության 1998 թվականի մարտի 13-ի թիվ 173 որոշմամբ սահմանված պետական գաղտնիքի շարքին դասվող տեղեկությունների ցանկի մաս։ Միաժամանակ, ՀՀ Պաշտպանության նախարարությունը ևս իր մտահոգությունն է հայտնել այն փաստի առնչությամբ, որ զինված ուժերի ղեկավար կազմի մեջ են մտնում ոչ միայն զինծառայողները, այլև ՀՀ Սահմանադրությամբ և օրենքով քաղաքական պաշտոն զբաղեցնող անձինք, ուստի վերջիններիս տվյալները ևս դասվում են գաղտնիք համարվող տվյալների շարքին։
ՀՀ կառավարության 2020 թվականի մարտի 12 N 306-Ն որոշման համաձայն՝ հայտարարագրման ենթակա է մարմնի անվանումը, որտեղ պաշտոն է զբաղեցնում անձը և անձի զբաղեցրած պաշտոնը, հետևաբար զինվորական բարձրագույն պաշտոն զբաղեցնող անձանց վերաբերյալ տվյալները հրապարակելու արդյունքում հնարավոր կլինի նույնականացնելև դուրս բերել նաև այդ անձանց թիվը։
Տեղեկացնում ենք նաև, որ հայտարարագիրը լրացնելու համար Օրենքով սահմանված կարգով յուրաքանչյուր գերատեսչություն ներկայացնում է հայտարարատու պաշտոնատար անձանց ռեեստրը, որի հիման վրա Հանձնաժողովի աշխատակիցներն այդ տվյալները մուտքագրում են էլեկտրոնային համակարգ, այնուհետև էլեկտրոնային փոստով ծանուցում են հայտարարատու պաշտոնատար անձանց։ Այս պահին տեխնիկական զարգացվածության և հնարավորությունների առումով հայտարարագրերի էլեկտրոնային համակարգը բավականին սահմանափակ է, և կոնկրետ զինվորական բարձրագույն պաշտոն զբաղեցնող անձանց հայտարարագրերը համակարգում առանձնացված՝ գաղտնի ռեժիմով, պահելու հնարավորություն չունի։
Հաշվի առնելով այս խնդիրները և դժվարությունները՝ առաջարկում ենք համատեղ քննարկում կազմակերպել և որոշում կայացնել զինվորական բարձրագույն պաշտոն զբաղեցնող անձանց հայտարարագրման համակարգի վերաբերյալ։
	Չի ընդունվել

	Հայտարարատու պաշտոնատար անձանց և հայտարարատու պաշտոնատար անձանց ընտանիքի անդամների կողմից տվյալ տարվա ընթացքում  կնքած գործարքների (անշարժ գույքի, տրանսպորտային միջոցի և թանկարժեք գույքի օտարման կամ ձեռքբերման, ինչպես նաև փոխառության) մյուս կողմի  (կողմերի) անվանումը (անվանումները) կամ անունը, հայրանունը, ազգանունը հրապարակային դարձնելը չի հակասում անձնական տվյալների պաշտպանության մասին ՀՀ օրենսդրությանը, քանի որ  «Հանրային ծառայության մասին» օրենքի (այսուհետ նաև՝ Օրենք) 43-րդ հոդվածն ուղղակիորեն սահմանում է, որ հայտարարագիրը դրա հանձնումից հետո անմիջապես հրապարակվում է Կոռուպցիայի կանխարգելման հանձնաժողովի պաշտոնական կայքէջում, իսկ հայտարարագրում ներառված հրապարակման (տրամադրման) ենթակա տվյալների ցանկը սահմանում է Կառավարությունը: Ընդ որում, Կառավարությունը հրապարակման (տրամադրման) ենթակա տվյալների ցանկը սահմանելիս առաջնորդվել է հստակ սկզբունքով, այն է՝ ցանկից բացառել  Օրենքով հրապարակման ոչ ենթակա կամ այլ օրենքներով պահպանվող գաղտնիք հանդիսացող տեղեկությունները՝ միաժամանակ ապահովելով հանրային հաշվետվողականության,  թափանցիկության, հանրային վերահսկողության ապահովման նպատակով անհրաժեշտ, չափավոր և պիտանի տվյալների հրապարակումը: Այս առումով, գործարքի մյուս կողմի տվյալների հրապարակումը սկզբունքային նշանակություն ունի հանրային վերահսկողության ապահովման տեսանկյունից: 
[bookmark: _GoBack]Միևնույն ժամանակ, «Հայաստանի Հանրապետության կառավարության 2020 թվականի մարտի 12-ի N 306-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով սահմանվել է բացառություն բանկային ավանդի դիմաց ստացված տոկոս կամ այլ հատուցում վճարող կազմակերպության անվանման կամ ֆիզիկական անձի անվան, հայրանվան կամ ազգանվան դեպքում, որը հրապարակման ենթակա տվյալ չի լինի: Ինչ վերաբերում է հայտարարատու պաշտոնատար անձի ընտանքի անդամներին եկամուտ վճարող անձի տվյալների պաշտպանությանը, ապա հարկ է նշել, որ շահերի բախման վերահսկողության տեսանկյունից կարևորվում է նման տվյալի հրապարակումը՝ բանկային ավանդի դիմաց ստացված տոկոս կամ այլ հատուցում վճարող կազմակերպության անվանման կամ ֆիզիկական անձի անվան, հայրանվան կամ ազգանվան տվյալների պաշտպանության բացառությունն այս պարագայում ևս նախատեսելով:
Զինվորական բարձրագույն պաշտոն զբաղեցնող անձանց հայտարարագրերի հրապարակման վերաբերյալ բարձրացված հարցի առնչությամբ անհրաժեշտ է նշել, որ սույն թվականի ապրիլի 29-ին Հայաստանի Հանրապետության վարչապետի աշխատակազմի ղեկավարի մոտ կայացած քննարկման արդյունքներով պայմանավորվածություն է ձեռք բերվել առ այն, որ գործընթացը համակարգվելու է Վարչապետի աշխատակազմի կողմից:  Միևնույն ժամանակ, տվյալ հարցի կարգավորումը «Հայաստանի Հանրապետության կառավարության 2020 թվականի մարտի 12-ի N 306-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով նպատակահարմար չէ, քանի որ դուրս է տվյալ որոշման կարգավորման առարկայից՝ հիմք ընդունելով այն հանգամանքը, որ որոշումն առնչվում է բացառապես տվյալների հրապարակմանը՝ անկախ սուբյեկտից: 


	2.
	ՀՀ ֆինանսների նախարարություն 
Գրություն թիվ 
01/29/10914-2020, 
2020-07-22
	

Դիտողություններ և առաջարկություններ չկան
	

---
	

---

	3.
	ՀՀ Կենտրոնական բանկ 
Գրություն թիվ 
15.1-06/000697-20, 
2020-07-29
	
Դիտողություններ և առաջարկություններ չկան
	

---
	

---

